
MINUTI

Il-Minuti tal-Laqgħa Nru 64, li saret fil-21 ta’ Jannar 2025, ġew ikkonfermati. 

IĊ-CHAIRPERSON (Onor. Darren Carabott): Qabel ma nibdew din il-laqgħa, ippermettuli nsemmi aħbar kerha li għadha kif waslet ftit tal-mumenti ilu, li ħalliena  s-Sur Joseph Galea, il-kunjatu tal-Awditur Ġenerali, Charles Deguara. Ovvjament, f’isem il-Kumitat kollu nwasslu l-kondoljanzi tagħna lill-familja tas-Sur Deguara u fil-kas nitlob ukoll li l-kondoljanzi tal-Kumitat jiġu kkomunikati lill-Awditur Ġenerali. 

ONOR. GLENN BEDINGFIELD (Segretarju Parlamentari għall-Indafa Pubblika): Sur President, ningħaqad miegħek f’dawn il-kondoljanzi. Jien ukoll wassalt personalment il-kondoljanzi  tiegħi lil-familja tas-Sur Deguara u anke lill-familja tas-Sur Galea billi huma konoxxenti. Ningħaqad miegħek biex nestendu aħna wkoll il-kondoljanzi u naqblu li għandha tinkiteb ittra formali minn dan il-Kumitat lis-Sur Deguara. 

KORRISPONDENZA

IĊ-CHAIRPERSON: Fl-aħħar laqgħa ġiet iċċirkolata korrispondenza mibgħuta mill-Prof. Arnold Cassola biex il-PAC jinvestiga l-kwestjoni tal-Ministeru għat-Turiżmu u staqsejt jekk kienx hemm oġġezzjoni li din titella’ online, però bqajt ma ngħatajtx risposta. Qed nagħmel referenza għall-korrispondenza mibgħuta mill-Prof. Arnold Cassola biex l-PAC jinvestiga l-kwestjoni tal-Ministeru għat-Turiżmu. Jidher li mhawnx oġġezzjoni għal dan u għalhekk il-korrispondenza tista’ tittella fuq il-website tal-Parlament.  Il-korrispondenza l-oħra li kellna, nitkellmu dwarha aktar tard għax hija rigward ix-xhieda għal-laqgħa li jmiss. 

Nistgħu ngħaddu għall-item li jmiss fuq l-aġenda.


EŻAMI TAR-RAPPORT TAL-AWDITUR ĠENERALI “EVALUATING THE ROLE OF THE MALTA FILM COMMISSION IN PROMOTING THE MALTESE FILM INDUSTRY” U L-KONTIJIET TAL-AWTORITAJIET STATUTORJI INKLUŻ ORGANIZZAZZJONIJIET PARASTATALI LI JAQGĦU TAĦT IL-MINISTERU GĦAT-TURIŻMU U L-MINISTERU GĦAL GĦAWDEX GĦAS-SNIN 2020 SAL-2024

IĊ-CHAIRPERSON: Illum se nibdew bil-preżentazzjoni mill-Uffiċċju Nazzjonali tal-Verifika. Kif diġà ġie kkomunikat, din id-darba kien imiss lill-Membri tal-Oppożizzjoni  li jagħmlu talba lill-PAC biex jinvestiga, u aħna għażilna dan is-suġġett. Naf li Membri tal-Gvern riedu jivverbalizzaw xi ħaġa u għaldaqstant insejjaħ lill-Onor. Alex Muscat. 

ONOR. ALEX MUSCAT: Sur President, li xtaqna nivverbalizzaw huwa li kif saret it-talba, jiġifieri “Eżami tar-Rapport tal-Awditur Ġenerali Evaluating the role of the Malta Film Commission in Promoting the Maltese Film Industry, kif ukoll tal-kontijiet tal-awtoritajiet statutorji, inkluż organizzazzjonijiet parastatali, li jaqgħu taħt il-Ministeru għat-Turiżmu u l-Ministeru għal Għawdex għas-snin 2020, 2021, 2022, 2023 u 2024” hija talba li aħna nifhmu li qatt ma saret bħalha, fis-sens li aktar milli tema waħda partikolari, taqbad entitajiet li jaqgħu taħt żewġ Ministeri differenti. Ninnotaw li dan huwa preċedent imma se nipproċedu bid-diskussjoni kif issuġġerit min-naħa tal-Oppożizzjoni.  Ovvjament, bla preġudizzju kif qal l-abbli kollega tiegħi. 

IĊ-CHAIRPERSON: Hawnhekk m’aħniex il-Qorti.  “Mingħajr preġudizzju” ma tiswiex jekk ma tkunx il-qorti, apparti mill-fatt li dak huwa privileġġ tal-avukati. 

Jekk il-Kumitat jaqbel nistgħu nsejħu fuq  il-mejda lill-uffiċjali tal-Uffiċċju Nazzjonali tal-Verifika. 

Is-Sur Noel Camilleri, Deputat Awditur Ġenerali, is-Sur William Peplow, Assistent Awditur Ġenerali, u s-Sinj. Maria Azzopardi, Audit Manager fl-Uffiċċju Nazzjonali tal-Verifika,, ħadu posthom madwar il-Mejda.

IĊ-CHAIRPERSON: Bħala introduzzjoni, anke għal kull min qed isegwi, irrid ngħid li l-prassi hija li kull meta tittella’ investigazzjoni, l-Uffiċċju Nazzjonali tal-Verifika (NAO) jagħmel il-preżentazzjoni tiegħu dwar ir-rapport li l-PAC ikun qabel li jiġi nvestigat. Din id-darba hija investigazzjoni, però din mhijiex xhieda taħt ġurament, fis-sens li l-uffiċjali tal-NAO mhumiex qegħdin hawnhekk biex jixhdu imma biex jagħtu l-informazzjoni u l-preżentazzjoni dwar x’sab l-NAO meta għamel l-indaġini tiegħu. 

Nifhem ukoll li dan ir-rapport sar wara żewġ talbiet; waħda min-naħa tal-Membri tal-Oppożizzjoni, u oħra mill-Prof. Arnold Cassola. Jiġifieri din hija investigazzjoni mhux audit.  Qabel ngħaddi biex nagħti l-kelma lid-Deputat Awditur Ġenerali se nitlob li aħna l-Membri nagħtu ċans li l-ewwel issir il-preżentazzjoni mbagħad isiru l-mistoqsijiet ħalli ma noqogħdux ninterrompu. L-unika ħaġa li nistgħu nitolbu hija biex jirrepetu xi punt.

L-Onor. Glenn Bedingfield. 

ONOR. GLENN BEDINGFIELD: Qegħdin naqblu. Li xtaqt nitlob lill-NAO huwa li fil-bidu tal-preżentazzjoni tagħhom jagħmlu kjarifika dwar x’inhi d-differenza bejn investigazzjoni u audit, ġaladarba ġie ssottolineat li din hija investigazzjoni u mhux audit. 

IĊ-CHAIRPERSON:  Is-Sur Camilleri.

IS-SUR NOEL CAMILLERI (Deputat Awditur Ġenerali): Sur President, kont se nibda billi nagħti introduzzjoni għas-suġġett. Tajjeb ngħidu li fil-bidu dan kien audit, fis-sens li konna ppjanajnih way back fl-2022, imbagħad sussegwentement saru żewġ talbiet, waħda mill-Prof. Arnold Cassola, u l-oħra minn tliet Membri ta’ dan il-Kumitat flimkien max-shadow minister li kienet qed issegwi x’qed isir fis-settur. Li mbagħad għamilna aħna kien li dawn it-talbiet, li saru wara, ippruvajna ndaħħluhom f’dan l-audit partikolari u ppruvajna kemm jista’ jkun nindirizzaw it-talbiet u r-requests li kellna. 

Se ngħaddi issa biex ngħid xi ħaġa fil-qosor dwar ir-rapport, imbagħad inħalli f’idejn il-kollega tiegħi, William Peplow, biex jidħol iktar fid-dettall. Nibda biex ngħid lejn xiex ħarisna. It-terms of reference kienu wesgħin mhux ħażin, fil-fatt kien hemm xi 11-il punt, imma kieku kellna nagħsruhom, nistgħu ngħidu li kien hemm tliet punti prinċipali, li kienu jirrigwardjaw l-iskema tar-rebates, il-valur għall-flus fuq iż-żewġ inizjattivi li kien hemm, il-Malta Film Week u l-Malta Film Awards, u l-governanza. Issa se nfiehem ftit kif ħdimna u x’sibna, u se nibda bir-rebate scheme. 

Biex rajna din l-iskema ħadna żewġ approaches, waħda minnhom hija dik li jgħidulha attestation, fejn l-auditee jkun ħadem, f’dan il-każ żewġ rapporti, u aħna nisfidaw il-metodoloġija li ntużat, nisfidaw il-konklużjonijiet, u nkunu nistgħu nikkritikaw u naraw jekk inħadmitx kif suppost jew le, jew jekk kollox sarx kif suppost jew le. Għamilna wkoll ċerti workings min-naħa tagħna u  r-riżultat essenzjalment kien li qbilna mal-figuri li kienu ġew ippreżentati fiż-żewġ rapporti li kienu saru mill-Film Commission. 

Kien hemm issue oħra fuq ir-rebates, li kienet tal-istate aid, fejn ukoll rajna jekk ġewx segwiti r-regoli tal-istate aid, u f’dak il-każ kien hemm l-istess riżultat, fis-sens li iva ġew segwiti. 

Min-naħa l-oħra, għal dak li jirrigwarda l-Malta Film Week u l-Malta Film Awards, sfortunatament ma stajniex naslu għall-konklużjoni whether they were value for money or not, u biex inkun onest, lanqas il-kummissjoni stess ma setgħet tasal għal dan, u kien hemm diversi affarijiet li sibna li minħabba fihom ma stajniex assolutament naslu biex nikkalkulaw il-value for money tagħhom, fosthom nuqqas ta’ dokumentazzjoni f’dak li jirrigwarda miri, jiġifieri ma sibniex dokumentazzjoni li tgħid x’se nieħdu minn dawn l-attivitajiet, nuqqas ta’ ċertezza li d-dokumentazzjoni mgħoddija lilna kenitx tkopri kollox, nuqqas ta’ audit trails, nuqqas ta’ kategorizzazzjoni tal-ispejjeż, fis-sens kollox kien in one pot u ma stajniex nidentifikaw liema jmur ma’ xiex, nuqqas fir-rigward ta’ kuntratti u informazzjoni fuq servizzi li ngħataw, fis-sens li kien hemm ċertu ammont ta’ bartering, li strettament jittieħdu into konsiderazzjoni meta jidħlu spejjeż li kien hemm. 

IĊ-CHAIRPERSON: Onor. Spiteri Grech, jekk għal punt ta’ preċiżjoni… 

ONOR. AMANDA SPITERI GRECH: Punt ta’ preċiżjoni malajr malajr. Sur Camilleri, inti għedt investigazzjoni, imbagħad meta bdejt tispjega tkellimt dwar audit. Jiġifieri aħna qegħdin nitkellmu dwar audit. 

IS-SUR NOEL CAMILLERI: A performance audit. Ovvjament in-natura tal-mistoqsijiet li ġew huma ta’ investigazzjoni. 

ONOR. AMANDA SPITERI GRECH:  Imma per se huwa audit. 

IS-SUR NOEL CAMILLERI: Aħna użajna l-istandards tal-auditing, jiġifieri tajnihom il-fiżjonomija ta’ audit. Kien hemm ukoll ħaġa oħra, li kienet li l-financial statements tas-snin 2019, 2020, 2021 u 2022 kienu għadhom ma ġewx ippreżentati, u allura ma stajniex naħdmu f’dak ir-rigward. In a nutshell, kien hemm diversi financial management issues li llimitaw ix-xogħol tagħna u bihom ma stajniex naslu biex nagħmlu a value for money analysis ta’ dawn iż-żewġ inizjattivi. 

L-aħħar aspett huwa dak ta’ governanza. Jekk inħarsu lejn l-istruttura li hemm naraw li l-bord, għajr għall-kummissarju, huwa magħmul minn tliet diretturi u chairperson li kollha huma non-executive. Meta għamilna riċerka sibna li ħlief għax xi eċċezzjonijiet, good practice tgħidlek li għandu jkun hemm taħlita ta’ executive u non-executive directors. 

Aspett ieħor huwa dak li diġà semmejt, jiġifieri d-dewmien tal-preżentazzjoni tal-financial statements; tal-2019, 2020, 2021 u 2022 waslu għandna f’Ottubru 2024. Sibna wkoll nuqqas ta’ dokumenti strateġiċi li aħna nqisu bħala importanti biex tiġi implimentata l-istrateġija. Ovvjament, meta nitkellmu fuq strateġija m’aħniex qed ngħidu li sempliċement ikollok strateġija, imma jrid ikollok ċerta dokumentazzjoni fuq l-azzjonijiet li tieħu biex tasal għal dik l-istrateġija. Irridu ngħidu li ppreżentawlna strateġija għall-2023-2030, flimkien ma’ xi diskorsi li saru mill-kummissarju u mill-Ministru, li jagħtu d-direzzjoni, madanakollu wieħed ikun irid jara d-dokumentazzjoni, li f’dak il-każ aħna ma sibniex. 

Kien hemm ukoll nuqqas, pereżempju, meta ġejna biex naraw feasibility studies li jkunu saru qabel ma ddaħħlu xi skemi, għax ma sibnihomx. Fuq dak li għandu x’jaqsam ma’ business planning innutajna, pereżempju, li l-marketing plan assolutament ma kienx komprensiv; kien jitkellem fuq advertising imma mhuwiex a proper marketing plan. Min-naħa l-oħra, jekk qed nitkellmu fuq marketing, ħafna mill-marketing li jsir follows industry standards, jiġifieri dak li wieħed għandu jistenna minn din l-industrija, imma x-xogħol kollu li jsir irid ikun trasparenti u dokumentat, u jrid ikun hemm pjan ta’ x’se jsir. L-isforzi li saru – u we recognise and acknowledge this – bħala marketing min-naħa tal-kummissjoni, milli stajna naraw, segwew in-normi tal-industrija, imma sakemm aħna, min-naħa tagħna, naraw li hemm pjan, ma nistgħu ngħidu xejn aktar minn hekk. 

Irrilevajna wkoll in-nuqqas ta staff li hemm, li ovvjament jeffettwa d-deċiżjonijiet, għax ultimately jekk m’għandekx ċertu staff id-deċiżjonijiet bilfors jitilgħu ‘l fuq biex jittieħdu u jkollok ukoll nuqqas ta’ segregation of duties, li huwa ħażin, u jnaqqaslek the appropriate controls li għandu jkun hemm. 

Fl-aħħar tar-rapport tagħna tkellimna dwar l-ispiża kapitali li saret, fosthom għall-upgrading tat-tankijiet. Semmejna wkoll xi sound stage li hemm il-bżonn għalih imma s’issa għadu ma sarx u, bejn l-2019 u l-2022, irrilevajna li ġew allokati €7.2 miljun bħala spiża kapitali, li €4.8 miljun minnhom kienu għadhom mhumiex minfuqa. Dik kienet l-introduzzjoni li kelli jien min-naħa tiegħi, u issa nħalli f’idejn William Peplow sabiex jidħol f’aktar dettall. 

IĊ-CHAIRPERSON: Nirringrazzjak.  L-Onor. Ellul. 

ONOR. ANDY ELLUL (Segretarju Parlamentari għad-Djalogu Soċjali):  Sur President, bil-permess tiegħek xtaqt nagħmel mistoqsija sabiex nifhem aħjar il-preżentazzjoni. 

IĊ-CHAIRPERSON: Tista’ tagħmilha. 

ONOR. ANDY ELLUL:  Waqt li kontu qegħdin tagħmlu dan l-audit, ingaġġajtu xi external consultant li jifhem fl-industrija, jew kellkom xi ħadd li jifhem fl-industrija within l-NAO stess?  Qed nistaqsik għax din hija industrija speċifika. 

IS-SUR NOEL CAMILLERI: Meta niġu għall-business planning, aħna naraw li jkun hemm id-dokumenti li għandu jkollu business plan, jiġifieri mhux li nkunu nafu d-dettall tiegħu, bħal jekk hux dirett għal “hemmhekk” jew għan-naħa l-oħra, eċċ. L-importanti għalina huwa li jekk suppost hemm marketing plan, allura jkun qiegħed hemm. Issa x’fih il-marketing plan… 

ONOR. ANDY ELLUL: Jiġifieri ma kienx hemm espert fl-industrija waqt dan l-audit. 

IS-SUR NOEL CAMILLERI: Min-naħa tagħna? 

IĊ-CHAIRPERSON: Nista’ nivverifika punt, Onor. Ellul? 

ONOR. ANDY ELLUL: Iva, mela le. 

IĊ-CHAIRPERSON: Li qed nifhem huwa li meta tiġu biex tagħmlu audit, you do not go into the nitty-gritty of the policy; fl-aħħar mill-aħħar lanqas huwa d-dominju tal-Awditur Ġenerali li jidħol fil-policies. Li qed nifhem huwa li intom tagħmlu ticking of the boxes, fis-sens li taraw jekk hemmx marketing plan, jekk ikun hemm marketing plan taraw jekk hux wieħed sostantiv li għandu r-rekwiżiti kollha, eċċ. Jiġifieri intom ma toqogħdux tagħrblu kull punt li hemm fil-marketing plan, jekk ikun jeżisti. Naħseb li dak huwa l-eżerċizzju li qed jippruvaw jispjegaw. 

ONOR. ANDY ELLUL: Jiġifieri r-risposta għall-mistoqsija tiegħi dwar jekk waqt dan l-audit ikkonsultajtux ma’ xi esperti fl-industrija, hija le. 

IS-SUR NOEL CAMILLERI: Ħafna drabi qgħadna fuq dak li qalulna huma. 

ONOR. ANDY ELLUL: Jien m’għandix dubju dwar dan, sempliċement qed nistaqsi jekk waqt dan l-audit kellkomx... 

IS-SUR NOEL CAMILLERI: Le. 

ONOR. ANDY ELLUL: Grazzi. 

ONOR. GRAHAM BENCINI: Sur President, nista’ nagħmel mistoqsija malajr? 

IĊ-CHAIRPERSON: Iva, imma, jekk jogħġobkom, ma nistax nagħmel eċċezzjonijiet. Għal kjarifikazzjoni okay. 

ONOR. GRAHAM BENCINI: Nifhem li peress li ma stajtux taslu għall-value for money għal Malta Film Week u l-Malta Film Awards u dan kien performance audit, allura l-audit huwa qualified. 

IS-SUR NOEL CAMILLERI: Fl-istandards tagħna, when it comes to financial audits, I would tell you, yes. In terms of performance audits, li nagħmlu huwa li nagħtu konklużjonijiet u rakkomandazzjonijiet.  L-istandards ma jgħidux, jekk xejn, li jridu jagħtu qualified and not qualified; nirrappurtaw, nagħtu l-konklużjonijiet tagħna imma f’dan il-każ, f’dik il-parti ta’ value for money aħna ħassejna ruħna komdi ngħidu li ma nistgħux naslu. 

ONOR. GRAHAM BENCINI: Normalment, huwa bażi għall-qualification ta’ audit report. 
IĊ-CHAIRPERSON: L-unika domanda ta’ preċiżjoni hija x’perjodu koprejtu. 

IS-SUR WILLIAM PEPLOW (Assistent Awditur Ġenerali): 2018 sa 2022. Fejn kien hemm bżonn, u kellna informazzjoni u ħassejna li hija rilevanti li nagħmlu update, dak għamilnih u ppreżentajnih b’mod ċar fir-rapport. 

IĊ-CHAIRPERSON: L-Onor. Andy Ellul. 

ONOR. ANDY ELLUL: Fhimt sew li kien hemm €7.2 miljun allokati li  minnhom ma ntnefqux €4.8 miljun? 

IĊ-CHAIRPERSON: Din hija domanda ta’ sustanza li naħseb se jispjegaha s-Sur Peplow. Se nagħlaq id-domandi hawnhekk, se nimxu għas-Sur Peplow sabiex jagħti l-ispjega tiegħu, u se nerġa’ nitlob biex ma jkunx hemm interruzzjonijiet, sakemm ma jkunux punti ta’ kjarifika. Ħa nipprova nkun riġidu kemm nista’ biex inkunu spediti. 

Is-Sur Peplow. 

IS-SUR WILLIAM PEPLOW: Ħa nieħu spunt u nibda nispjega daqsxejn f’aktar dettall fuq l-introduzzjoni li għamel id-Deputat Awditur Ġenerali. F’din il-preżentazzjoni se nagħtu ftit background information, biex nagħtu kuntest, niddiskutu it-terms of reference li kellna, naraw il-findings u l-konklużjonijiet li kellna meta eżaminajna l-Malta Film Week u l-Malta Film Awards, nitkellmu daqsxejn fuq aspetti ta’ corporate governance li ltqajna magħhom meta għamilna dan l-eżerċizzju, nitkellmu wkoll fuq il-promotion of the film industry in Malta fejn hawnhekk se nitkellmu fuq il-marketing u se nitkellmu wkoll fuq l-iskemi li tħaddem il-Kummissjoni. Nagħlqu billi nagħtu l-konklużjonijiet tagħna u r-rakkomandazzjonijiet li ppreżentajna fir-rapport. 

Kif spjega d-Deputat Awditur Ġenerali, dan l-eżerċizzju kopra tliet inizjattivi li, għalkemm separati, jinfluwenzaw lil xulxin, huma interrelated. Fl-2022, fl-audit plan tal-Uffiċċju, konna diġà identifikajna li nagħmlu performance audit fuq din l-area. 

Ftit wara li konna bdejna, irċevejna talba mingħand il-Prof. Arnold Cassola li ffoka t-talba tiegħu fuq evalwazzjoni tal-Malta Film Week u l-Malta Film Awards li saru f’Jannar 2022. Naturalment, billi diġà kien hemm audit team hemmhekk u kien diġà beda jagħraf u jitgħallem dwar il-kuntest u għamel ir-riċerka ta’ kif taħdem l-industrija eċċ., iddeċidejna li din ir-rikjesta jeħodha over dan it-team u jibqa’ għaddej bix-xogħol.  Dan kien jagħmel sens anke mill-punto di vista ta’ loġistika. 

Ftit wara, irċevejna t-talba tal-PAC, li terms of reference tagħha kienu diġà qegħdin fl-objettivi taż-żewġ assignments li konna qegħdin nagħmlu u allura stajna nimxu. 

IĊ-CHAIRPERSON: Ħa nikser ir-regola tiegħi stess biex nagħmel punt ta’ proċedura ħalli niftehmu. Fil-bidu intom semmejtu li l-audit tagħkom kien ikopri l-perjodu 2018 sa 2022. Naqblu? 

IS-SUR WILLIAM PEPLOW: Iva. 

IĊ-CHAIRPERSON: Il-Membri tal-Oppożizzjoni ppreżentajna t-talba tagħna b’numru ta’ punti, kif spjega s-Sur Camilleri, imma flimkien magħhom ippreżentajna wkoll anness – li qiegħed fir-rapport – ta’ €136 miljun li ngħataw f’għajnuna. Issa terz ta’ dawk il-€136 miljun jiġu fl-2023, jiġifieri t-talba tal-Membri tal-Oppożizzjoni kienet tkopri sal-2023. Dan ir-rapport ma jkoprix it-talba kollha tal-Membri tal-Oppożizzjoni? 

IS-SUR WILLIAM PEPLOW: Ikopriha sa fejn huwa possibbli, għax aħna ma stajniex naraw ċerti aspetti minnha – u aktar ‘il quddiem nispjega kif għamilna s-sampling tagħna –  minħabba li ċerti audits li jsiru meta jitħallsu r-rebates tal-iskemi kienu għadhom mhux magħluqa u allura ma setax isir xogħol fuqu. Però, aċċertajna ruħna li l-proċedura li kienet qed tiġi segwita għal dawn il-każijiet kienet l-istess waħda, u allura wieħed ikun jista’ jagħmel extrapolation fuqha. Se nispjega wkoll kif ħadna s-sample. 

IĊ-CHAIRPERSON: F’idejk, għalissa mhux se ninterrompi aktar. 

IS-SUR WILLIAM PEPLOW: Kif forsi nafu, il-Malta Film Commission Act stabbilixxa l-kummissjoni fl-2005. Kif spjegajna, hemm il-Bord u l-Film Commissioner, jiġifieri mill-aspett ta’ corporate govenance – li se nitkellmu fuqu aktar tard – huwa magħmul minn erba’ membri oħra fil-bord apparti l-kummissarju.  Dawn l-erba’ membri huma kollha non-executive għajr għall-kummissajru, li huwa l-persuna eżekuttiva. Hemm xi eċċezzjonijiet żgħar fejn il-membri li huma non-executive jistgħu jinfluwenzaw id-deċiżjoni, ġeneralment, marbuta ma’ approvals tal-iskemi li jingħataw. 

Fil-perjodu li rajna – u hawnhekk semmejna l-2023 minħabba r-rikjesta tal-PAC – il-kummissjoni kienet qed topera tliet skemi. Dawn kienu l-cash rebate scheme, li biex niftehmu hija dik tal-40%, il-Creative Malta Fund jew il-Malta Film Fund, u l-Co-production Fund. Dawn tal-aħħar ma kenux immirati għal talbiet kbar, imma kienu mmirati, jew maħsuba, għall-industrija lokali. 

Kif qal id-Deputat Awditur Ġenerali, wieħed jista’ jikkategorizza t-terms of reference fi tliet aspetti, imma għad-dettall se nispjega t-terms of reference li ħadna. Ix-xogħol tal-kummissjoni huwa bbażat fuq strateġiji dokumentati, huma appoġġjati b’financial plans li jieħdu ħsieb jippreżentaw l-operat ta’ kif se jkunu operationalised il-main activities tal-kummissjoni, rajna l-financial and operational management in terms ta’ accountability, trasparenza, u prinċipji oħra ta’ governanza tajba, rajna l-kontrolli interni li kien hemm fil-post li jiżguraw li jkun hemm governanza tajba. Rajna wkoll li l-expenditure mill-kummissjoni fuq marketing u promotions twassal għal riżultati tanġibbli għall-benefiċċju tal-industrija tal-films u anke għall-ekonomija ta’ Malta, u li kien hemm compliance fl-istate aid schemes u inċentivi oħra li toffri l-kummissjoni. Fit-terms of reference kien hemm ukoll li naraw l-extent li l-kummissjoni tagħmel due diligent exercises fuq produzzjonijiet li jitolbu li jaħdmu Malta. Imbagħad l-aħħar punt kien dwar kemm il-Malta Film Commission (MFC) tat aċċess għal dawn l-iskemi lil production companies Maltin. Bażikament dawk kienu t-terms of reference li ħadna, kemm mill-PAC, kemm li kellna aħna hemmhekk li bdejna bihom fl-2022, kif ukoll li ġew mingħand il-Prof. Cassola. B’hekk ippruvajna nagħlqu kollox.

Il-metodoloġija tagħna hawnhekk tista’ tgħid kienet standard, imma s-sensittività ta’ dan l-audit kienet titlob li naraw l-affarijiet iktar fid-dettall, ikun hemm iktar triangolazzjoni tal-evidenza, biex f’dak li ngħidu nkunu kemm jista’ jkun preċiżi iktar milli nkunu f’performance audit normali. Naturalment it goes without saying li waħda mill-aspetti ta’ metodoloġija hija li aħna nimxu mal-istandards tagħna u mal-financial standards. Dan l-eżerċizzju huwa bbażat ħafna fuq evalwazzjoni ta’ dokumentazzjoni interna, li tlabna minnha, u li kif se nispjega iktar ‘il quddiem mhux kollha ġiet, għal diversi raġunijiet.
Biex inkunu effiċjenti ħdimna b’sistema ta’ sampling fejn il-kriterji kienu bbażati l-iktar fuq materjalità u fuq jekk kienx hemm l-informazzjoni disponibbli at the time. Kien hemm ukoll l-aspett ta’ financial analysis u economic analysis fejn jidħlu l-benefiċċji li qegħdin nieħdu meta qegħdin noperaw dawn l-iskemi ta’ materjalità finanzjarja hekk kbira.  L-intervisti ma’ dawk li ħassejna li kienu key players u nies li kellhom jieħdu d-deċiżjonijiet, fosthom il-kummissarju, is-segretarji permanenti, nies li jaħdmu u li kellhom irwol importanti fil-kummissjoni ma naqsux.  Kien hemm ukoll il-value for money considerations, li kien il-ħsieb oriġinali għalfejn dħalna f’dan it-topic. Meta qegħdin ngħidu value for money considerations qed nirriferu għal li n-nefqa qed tagħtina lura dak li fil-ħsieb tagħna kien hemm li nitilqu bih u jekk ġibniex dak li ħadna, jekk ħadnihx bl-iktar mod ekonomiku, u jekk ħadnihx bl-iktar mod effiċjenti u effettiv. 

Hemmhekk, għalkemm aħna wasalna għal ċerti kalkoli, ta’ min jgħid mill-ewwel, li għall-konklużjoni tagħna, dak li kien qed irendi l-iskemi tal-films u l-investiment li qed ikun hemm fil-films hija kwestjoni ta’ policy. Jiġifieri għalkemm aħna ħriġna x’qed tagħtina lura, ippreżentajniha bħala fatt, għax il-value for money considerations min-naħa tal-Gvern se jkunu ħafna iktar wiesa, bħal, pereżempju, x’valur wieħed se jagħti għad-diversification tal-porfolio ekonomiku tal-Gvern. Dik aħna m’għandniex informazzjoni dwarha u allura ma nistgħux ngħiduha, u barra minn hekk hija kwestjoni ta’ policy. L-ammont investit ukoll huwa kwestjoni ta’ policy. Li nistgħu ngħidu aħna huwa jekk il-policy li kien hemm ġietx implimentata, u jekk il-mod kif ġiet implimentata kienx wieħed li jħares u jsegwi prinċipji ta’ governanza. Ħa ngħaddi issa biex nitkellem dwar il-limitazzjonijiet li ltqajna magħhom. 

Naħseb li l-ikbar limitazzjoni kienet in-nuqqas ta’ audited financial statements. Lilna dik tinkwetana ftit għax ma jkollniex serħan il-moħħ li l-baseline fejn qed nagħmlu l-audit aħna huwa integru. Biex ngħidu kollox, l-audited accounts tas-snin 2021 u 2022, li ngħatajna kopja tagħhom, kienu konklużi f’Ottubru 2024. M’iniex ċert jekk dawn ġewx ippreżentati jew intavolati fil-Parlament kif huwa mitlub, għax ma segwejtx. Barra minn hekk kellna wkoll l-audited financial statements tal-2020 li ġew iffinalizzati f’Ottubru 2023 u waslu għandna f’Settembru 2024. Jiġifieri meta aħna bdejna l-audit, l-aħħar audited financial statements li kellna kienu tal-2019. Iktar ‘il quddiem aħna ħassejna li kellna nitolbu wkoll ċerti bank statements biex nagħmlu r-reconciliations tagħna, u dawn ma kenux ġew ippreżentati. 

IĊ-CHAIRPERSON: Għal liema perjodu ma ġewx ippreżentati bank statements? 

IS-SUR WILLIAM PEPLOW: Għall-perjodu kollu tal-audit tagħna. 

ONOR. GRAHAM BENCINI: Xejn ma ġie ppreżentat? 

IS-SUR WILLIAM PEPLOW: Le. 

ONOR. GRAHAM BENCINI:  Sal-lum?

IS-SUR WILLIAM PEPLOW:   L-audit issa ngħalaq.

ONOR. GRAHAM BENCINI: Imma sal-close tal-audit ma kellkomx il-bank statements.

IS-SUR WILLIAM PEPLOW: Le.

ONOR. ANDY ELLUL: Ngħid sew li l-kompożizzjoni l-MFC kienet hekk sa mit-twaqqif tagħha?

IS-SUR WILLIAM PEPLOW: Iva. Fil-fatt il-liġi titkellem dwar il-kompożizzjoni. 

IĊ-CHAIRPERSON: Bħala Oppożizzjoni konna tlabna perjodu aktar ‘il quddiem però ġie spjegat għalfejn ma setax isir.

ONOR. GRAHAM BENCINI: L-istatements li tlabtu għal liema perjodu kienu?

IS-SUR WILLIAM PEPLOW: Għandna l-ittra hawnhekk, malli jsibuha nkun nista’ nagħtikom id-dati. Naturalment in-nuqqas ta’ dokumentazzjoni, bħala awdituri titilfilna ftit l-audit trail u żżidilna ftit iktar kumplikazzjonijiet għall-mod ta’ kif nagħmlu l-audit, mhux biss min-naħa ta’ trasparenza, imma anke min-naħa li nkunu rridu nżidu ċertu xogħol ieħor biex ikollna iktar konfort ta’ dak li qegħdin nippreżentaw fir-rapport.

Dwar il-value for money, in-nuqqas ta’ strateġiji li kienu approvati u n-nuqqas ta’ policies u plans u n-nuqqas ta’ targets, goals u key performance indicators (KPIs) kif stabbiliti, tagħmilha iktar diffiċli, mhux għalina biss bħala awdituri li naraw jekk kienx hemm valur għall-flus, jew għall-inqas il-valur għall-flus kif wieħed kien jistenna meta għamel dawn l-inizjattivi, imma anke għall-management stess biex ikun jista’ jsegwi u jara x’mar tajjeb, x’mar ħażin u x’corrective action jista’ jieħu. Veru li hemm nies ta’ esperjenza u li kapaċi jaraw dawn l-affarijiet, imma jekk mhux se jkunu dokumentati, se jkun hemm problema ta’ business continuity, u se jkun hemm ukoll problema ta’ trasparenza u akkontabilità.  Ngħaddu issa għall-Malta Film Week. 

Dan jinvolvi numru ta’ events li ħadu ġimgħa, kif inhuwa definit minn ismu stess, u li sar bejn l-24 u d-29 ta’ Jannar 2022. L-objective, kif ġie spjegat lilna, kien li l-Malta Film Week kellha tirrikonoxxi mitt sena ta’ film servicing f’Malta. Aħna ġejna mitluba ninvestigaw l-extent ta’ kemm l-ispejjeż li ntnefqu f’dan ir-rigward kienu jaqblu mal-allokazzjonijiet ta’ budgets u mal-framework regolatorju u corporate governance principles. Mill-aspett tagħna ta’ operat, bħala kriterja wżajna l-project management life cycle biex naraw kif kienu implimentati l-Malta Film Week u l-Malta Film Awards. Mid-dokumentazzjoni li sibna u li ngħatajna, li kienu backed b’xi risposti għal mistoqsijiet parlamentari, wasalna għall-konklużjoni li l-ispiża għall-Malta Film Week kienet tqarreb il-€1.3 miljun. Din iċ-ċifra teskludi xi events li daħlu f’din l-attività li kienu kwestjonijiet ta’ bartering. Veru li dawn mhux ser iżidu l-ispiża, imma l-financial statements suppost li jagħmlu disclosure ta’ dawn l-items biex wieħed jistabbilixxi l-fair value of these arrangements. Huwa veru li l-ispiża tibqa’ l-istess, imma l-valur huwa xi ħaġa oħra. U qed insemmi l-ispiża u l-valur għax waħda mit-terms of reference li kellna kienet il-valur għall-flus.  Ħalli naraw kif kienu maqsuma dawn il-€1.3 miljun. 

IĊ-CHAIRPERSON: Dawn l-ammonti li qegħdin naraw huma bbażati fuq risposti ta’ mistoqsijiet parlamentari?

IS-SUR WILLIAM PEPLOW: Mhux biss; huma backed ukoll b’indaġini li għamilna aħna.

IĊ-CHAIRPERSON: Grazzi.

IS-SUR WILLIAM PEPLOW: Għandna s-sorsi tagħhom, minn fejn ġew, eċċ. Il-Gvern, fl-estimi tiegħu, kellu line item u pprovda €400,000. Dawn kienu msaħħa bi sponsorships mill-Malta Tourism Authority (MTA), għas-somma ta’ €500,000, u kien hemm sponsorships oħra ta’ €99,900 minn erba’ kumpaniji lokali. Jekk tħarsu lejn il-line l-blu taraw li €330,000 ġew minn fondi tal-Malta Film Studios (MFS), li hija kumpanija fi ħdan l-MFC.

ONOR. GRAHAM BENCINI: L-erba’ kumpaniji tal-isponsors kienu mill-industrija tal-films?

IS-SUR WILLIAM PEPLOW: Le, mhumiex mill-industrija tal-films.

IĊ-CHAIRPERSON: Inti għedt li l-€400,000 ġew mil-line item tal-Gvern, però t-€330,000 ġew mill-MFS. Is this a limited liability company?

IS-SUR WILLIAM PEPLOW: No, hija entità fi ħdan l-MFC.

IĊ-CHAIRPERSON: It’s a government entity.

IS-SUR WILLIAM PEPLOW: Iva.

IĊ-CHAIRPERSON: Jiġifieri qed nitkellmu fuq fondi pubbliċi.

IS-SUR WILLIAM PEPLOW: Thanks for pointing it out.

ONOR. CLAUDETTE BUTTIGIEG: Jiġifieri apparti dawk id-€99,900, il-fondi huma kollha pubbliċi. Qed ngħid sewwa?

IS-SUR WILLIAM PEPLOW: Iva. Jekk wieħed iħares lejn il-financial data reporting system tal-Gvern jara li kien hemm profitt ta’ €915,000. Minn hemmhekk faċilment setgħu jgħaddu dawk il-fondi. Jiġifieri dak it-trasferiment ta’ fondi ta’ €330,000 were driven għax kien hemm il-fondi fil-kontijiet tal-MFS. 

Waħda mit-talbiet li kien hemm kienet dwar jekk dawn il-fondi tteħdux minn xi proġetti li kienu ppjanati. Aħna ma sibna l-ebda evidenza ta’ dan. L-€400,000 tal-Gvern kien line item fih innifsu, l-isponsorship tal-MTA kienu minn fondi tagħhom stess – li hija kwestjoni ta’ policy jekk jgħadduhomx jew le; naturalment kien hemm l-approvazzjoni u għaddew – u min-naħa tal-MFS ma rajniex pjanijiet li kien hemm xi flus li kienu indikati biex jintużaw fuq xi proġetti oħra. 

ONOR. GRAHAM BENCINI: L-FDRS x’inhu?

IS-SUR NOEL CAMILLERI: Financial Data Repository System, li hija sistema li qiegħda l-Finanzi fejn entitajiet tal-Gvern ikunu jistgħu jirrappurtaw ċentralment lill-Finanzi ċerti figuri finanzjarji.

IĊ-CHAIRPERSON: Meta tgħid jirrapurtaw, jiġu ssustanzjati...?

IS-SUR NOEL CAMILLERI: No, as far as I know just transmission. Qed inkellmek bil-kappell antik, imma... 

ONOR. GRAHAM BENCINI: Jiġifieri l-profitt ma ħadtuhx mill-accounts. 

IS-SUR NOEL CAMILLERI:  Le.

IS-SUR WILLIAM PEPLOW: Kull xahar jiġu sottomessi l-profit and loss, u kull quarter jiġu sottomessi l-financial statements. 

IĊ-CHAIRPERSON: Preżenti fil-kamra hawn rappreżentant tal-Ministeru għall-Finanzi. Dispost tispjega dan il-punt li qed jiġi diskuss issa dwar l-FDRS?

IS-SUR MARTIN SPITERI (Direttur Ġenerali Fil-Ministeru għall-Finanzi):  M’iniex daqshekk up-to-date fuqha, jiġifieri għalkemm naf biha ma nistax nirrispondi bid-dettall dwarha.

IĊ-CHAIRPERSON: Mela jekk il-Kumitat jaqbel, jintbagħat punt ta’ kjarifika lill-Ministeru għall-Finanzi dwar dan il-punt u tiġi tweġiba bil-kitba. Grazzi tal-kjarifika.

Għall-finijiet ta’ transcript, peress li s-Sur Spiteri ma kienx madwar il-mejda, għad-domanda li staqsejtu qal li għalkemm huwa nfurmat bis-sistema, preżentament mhuwiex il-persuna idoneja li għandha tirrispondi għat-tweġibiet u dak li qed jiġi diskuss bħalissa.

ONOR. ANDY ELLUL: Sur Peplow, qed nifhem sew li intom rajtu d-data depożitata f’din l-FDRS? 

IS-SUR WILLIAM PEPLOW: Tlabna l-informazzjoni mill-Finanzi, dawn tawhielna, u la ġiet mill-Finanzi ħassejna li hija b’saħħitha biżżejjed u ta’ ċerta integrità li wieħed jista’ joqgħod fuqha.

IĊ-CHAIRPERSON: Il-kjarifika li rridu aħna hija jekk meta wieħed jgħaddi r-rapport tal-infiq fis-sistema tal-FDRS, l-ammont ikunx imsaħħaħ b’evidenza dwar l-infiq.

ONOR. ANDY ELLUL: Jien kont se nistaqsi jekk intom qgħadtux fuq id-data li rċevejtu mill-Ministeru jew inkella rajtux l-actual profit and loss accounts.

IS-SUR WILLIAM PEPLOW: Aħna rajna d-data li bagħtulna l-Finanzi, u fejn kellna l-profit and loss accounts, speċjalment meta ġew il-financial statements iktar tard, stajna niċċekkjaw magħhom ukoll.

ONOR. ANDY ELLUL: U għall-benefiċċju ta’ min qed jismagħna, il-profit and loss accounts ikunu ċċertifikati minn awditur.

IS-SUR WILLIAM PEPLOW: Iva.

ONOR. AMANDA SPITERI GRECH: Sur Peplow, jekk smajt sewwa inti għedt li rajtu jekk il-fondi ġewx minn proġetti oħra jew le. Din hija purament allegazzjoni, jew inkella kien hemm il-provi...?

IS-SUR WILLIAM PEPLOW: Le, aħna għedna li ma kienx hemm evidenza li l-fondi li ntużaw kellhomx jintużaw għal xi ħaġa oħra jew le. Jiġifieri ma kienx hemm proġetti li waqgħu lura għax saret din. Aħna ma sibniex evidenza li f’xi business plan, jew f’xi pjan, kien hemm dawn il-fondi allokati u sibna trasferiment minn proġett X għal proġett Y.

IĊ-CHAIRPERSON: Però, then again, that is policy, u allura mhuwiex l-iskop tal-indaġini li jkun qed jagħmel l-NAO.

IS-SUR WILLIAM PEPLOW: Hekk hu, imma billi ntlabna ngħiduha, ikollna nagħmluha bħala fatt mingħajr ma nagħtu l-opinjoni tagħna fuqha.

IS-SUR NOEL CAMILLERI: Kieku kien hemm xi ħaġa, ċertissimu li kienu se jagħmluha u aħna konna nirrappurtawha.

ONOR. GLENN BEDINGFIELD: Sur Peplow, fil-preżentazzjoni tiegħek inti tajt l-impressjoni li l-MFC ma tatkomx l-audited accounts u ma tatkomx id-dokumentazzjoni finanzjarja kollha, però f’paġna 13 tar-rapport tagħkom hawn imniżżel hekk: 

“Correspondence made available to the NAO shows that MFC was consistently urging the accounting firm and the appointed auditors to expedite the presentation of the audited financial statements.”.
IS-SUR WILLIAM PEPLOW: Assolutament għandek raġun. Aħna staqsejna għalfejn dawn l-istatements ma ġewx, għax kellna bżonnhom u ġrejna wara l-kummissjoni, u l-kummissarju uriena dokumentazzjoni li turi li huwa stess ma kienx kuntent bis-sitwazzjoni u kien qiegħed jagħmel pressjoni fuq l-awdituri li ngaġġa hu biex jagħlqu dawn l-istatements u jgħadduhomlna. Naturalment, ir-remit tagħna jasal sal-kummissjoni, u d-diskussjonijiet li kellna kienu mal-kummissjoni, però we are privy għall-korrispondenza li kien hemm bejn il-kummissjoni u l-awdituri li ġew ingaġġati. Naħseb li anke l-inkwiet li kellna aħna għall-fatt li dawn ma kenux disponibbli, jekk m’iniex sejjer żball, issemmiet ukoll f’din il-korrispondenza.

IĊ-CHAIRPERSON:  L-Onor. Bencini.

ONOR. GRAHAM BENCINI: Jiġifieri d-dewmien kien min-naħa tal-awditur?

IS-SUR NOEL CAMILLERI: 	Li jkollok sena dewmien kollox sew, imma f’dan il-każ kien hemm erba’ snin. Li qed ngħidu aħna huwa li l-audited financial statements ma waslux u, to a certain extent, aħna ma stajniex nagħmlu li kellna nagħmlu. Mill-banda l-oħra, rajna li min-naħa tal-kummissjoni kien hemm sforz biex jiġru wara l-awdituri. Issa ovvjament jekk ma tlestix tal-ewwel ma tistax tagħmel ta’ wara.

IĊ-CHAIRPERSON: Meta intom kontu qegħdin tistaqsu għal din l-evidenza tal-isforz biex jiġru wara l-awditur, f’liema żmien kien?

IS-SUR WILLIAM PEPLOW: Naħseb li throughout l-audit kollu. 

IĊ-CHAIRPERSON: U l-audit meta ġie inizjat?

IS-SUR WILLIAM PEPLOW: Fl-2022.

IĊ-CHAIRPERSON: Ħalli nieħdu mill-bidu tas-sena tal-2022, ħalli nkunu prudenti. Mela qed ngħidu li throughout l-2022 qed nassumi li ltqajtu mal-kummissarju, tlabtuh jispjega dan il-punt, u ġejtu murija dokumentazzjoni li turi li kien hemm chasers – biex inpoġġiha hekk – wara l-awdituri. Qed ngħid sew?

IS-SUR WILLIAM PEPLOW: Iva.

IĊ-CHAIRPERSON: Tafu x’data kienet iġġib dik il-korrispondenza? Għal-liema perjodi kien qed jiġri warajh?

IS-SUR WILLIAM PEPLOW: Aħna u nagħlqu l-audit kien hemm korrispondenza li tkopri dak kollu li kien għadu pendenti.

IĊ-CHAIRPERSON: Pereżempju, jekk ma kenux ġew ippreżentati mill-2018 u jien tlabthom fl-2022 u fl-2023 mod, ...

IS-SUR WILLIAM PEPLOW: Id-dati ma niftakarhomx. Naħseb li l-implikazzjoni tal-mistoqsija hija jekk bediex jiġri wara l-awdituri wara li bdejna aħna jew jekk bediex qabel.

IĊ-CHAIRPERSON: Hekk hu. Dak li qed ngħid jien.  Jekk din ġietx ivverifikata min-naħa tagħkom.

IS-SUR WILLIAM PEPLOW: Il-korrispondenza qiegħda għandna, għalkemm ma nafx hijiex kompluta, u nkunu nistgħu narawha...

IĊ-CHAIRPERSON: Mela fil-kas nitlobkom taraw id-dati ta’ meta saru l-laqgħat mal-Kummissarju tal-Films, meta ġiet murija din il-korrspondenza u x’data kienet iġġib dik il-korrispondenza taċ-chasers.  Hemm bżonn nagħmlulkom talba bil-miktub?

IS-SUR NOEL CAMILLERI:  Le, m’hemmx għalfejn. Ħadna nota.

IĊ-CHAIRPERSON: L-Onor. Bencini. 

ONOR. GRAHAM BENCINI: Meta tgħidu li “at the time the MFS had a profit of €915,589”, x’inhu l-perjodu li qegħdin tirriferu għalih? 

IS-SUR WILLIAM PEPLOW: Jekk m’iniex sejjer żball 2022. 

ONOR. GRAHAM BENCINI: Year end 2022? 

IS-SUR WILLIAM PEPLOW: Naħseb li at the time li ġew trasferiti l-fondi mill-MFS biex ikopru l-ispejjeż għall-Malta Film Week, u l-Malta Film Awards. 

ONOR. GRAHAM BENCINI: Jista’ jkollna kopji tal-financial statements mill-2019 sal-2022 li ġew ippreżentati? 

IS-SUR NOEL CAMILLERI: Jien jidhirli li jiġu ppreżentati mill-Ministru fuq il-Mejda tal-Kamra.

IĊ-CHAIRPERSON: Liema Ministeru? Tat-Turiżmu?

IS-SUR NOEL CAMILLERI: Il-liġi tgħid “Ministru”. 

IĊ-CHAIRPERSON: Mela fil-kas nitolbu għalihom lill-Ministeri rispettivi. Mela qed issir talba  minn dan il-Kumitat lill-Ministeru għat-Turiżmu biex ningħataw kopja tal-audited financial statements tal-MFC li jkopru l-perjodu 2019 sal-2022. 

IS-SUR WILLIAM PEPLOW: Għall-mistoqsija dwar l-FDRS, irrid nivverifika, imma dak il-profitt huwa as at end 2021. 

ONOR. GRAHAM BENCINI: U l-year end huwa Diċembru? 

IS-SUR WILLIAM PEPLOW: Iva. 

ONOR. GRAHAM BENCINI: Jiġifieri l-financial year huwa minn January sa December. 

IS-SUR WILLIAM PEPLOW: Hekk hu. 

IĊ-CHAIRPERSON: L-Onor. Ellul. 

ONOR. ANDY ELLUL: Sur Peplow, għal fini ta’ kjarezza, lil hinn mill-audits u din l-issue tal-FDRS, kien hemm xi istanza fejn tlabtu lill-kummissjoni tagħtikom bank statements u ma tawhomlkomx fil-ħin, jew ma tawhomlkomx?

IS-SUR WILLIAM PEPLOW: Iva, fil-fatt għandna korrispondenza hawnhekk u nitlob lill-kollega tiegħi, Maria, sabiex taqraha. 

IS-SA MARIA AZZOPARDI (Audit Manager, NAO): Fit-12 ta’ Settembru tlabnihom opening balance on bank accounts as at 1 January 2020, and closing balance on bank accounts as at 31 December for the years 2020, 2021, 2022 u 2023. Sakemm għalaqna l-audit ma kellniex kopja tal-bank accounts. 

IĊ-CHAIRPERSON: Dawn huma kontijiet bankarji li għandha l-MFC, li normalment kemm taqbad tidħol online to tniżżilhom.  Dawn huma statements normali li ntalbu? 

IS-SA MARIA AZZOPARDI: Iva. 

IĊ-CHAIRPERSON: Bank statements tal-kontijiet bankarji tal-MFC. Tafu kemm-il kont bankarju għandha? 

IS-SA MARIA AZZOPARDI: Aħna tlabnihom kollha, imma ma nafux kemm għandha. 

IĊ-CHAIRPERSON: Qalulkom kemm għandha kontijiet? 

IS-SUR WILLIAM PEPLOW: Ma jidhirlix, però ma jidhirlix li talbna dik l-informazzjoni. 

IĊ-CHAIRPERSON: Però l-istatements tlabtuhom kollha u ma ngħatajtu xejn as at today.  U lanqas wara li ħarġu r-rakkomandazzjonijiet? 

IS-SUR WILLIAM PEPLOW: Le. Ladarba għalaqna l-audit ma bqajniex niġru warajhom. 

IĊ-CHAIRPERSON: L-Onor. Ellul. 

ONOR. ANDY ELLUL: Tlabtu xi bilanċi? 

IS-SA MARIA AZZOPARDI: Iva, aħna tlabnihom opening balance on bank accounts u closing balance on bank accounts. 

ONOR. ALEX MUSCAT: Ippermettili, għax naħseb li huwa important li nikkjarifikaw. Intom xi tlabtu eżatt?  Għax qabel għedtulna li tlabtu statements. 

IS-SA MARIA AZZOPARDI: Tlabna wkoll bank statements extracts u supporting receipts of sponsorships.  

ONOR. GRAHAM BENCINI: Biex niftehmu, l-opening u l-closing balances xorta jkunu preżenti fuq il-bank statements li intom tlabtu, jiġifieri intom kemm ikkjarifikajtu dik it-talba tagħkom over and above il-bank statements, għax kienu koperti fil-bank statements. 

IĊ-CHAIRPERSON: Sabiex inkunu aktar trasparenti, xtaqt nistaqsi jekk din il-korrispondenza tistax tingħata lill-PAC.  Hemm oġġezzjoni? 

ONOR. ALEX MUSCAT: Mhux oġġezzjoni, imma xtaqt nagħmel kjarifika fuq dak li ntqal. Fl-email hawn li ntalbu “bank statement extract supporting receipt of sponsorships from”, u  qed jissemmew entitajiet li taw l-isponsorships, li m’iniex se nsemmihom għax huma etitajiet privati. 

IĊ-CHAIRPERSON: La sponsors naħseb li huma pubbliċi. Naħseb li tista’ tgħidhom.  Hux hekk? 

ONOR. ALEX MUSCAT: Browns, Corinthia Group…

IĊ-CHAIRPERSON: Sponsors huma pubbliċi u nassumi li ħadu xi ħaġa in kambju.  Mhux hekk? 

ONOR. ALEX MUSCAT: Le, mhux neċessarjament hekk. 

IĊ-CHAIRPERSON: Dawn qed nitkellmu fuq sponsors għal Malta Film Week. Nafu x’kienet il-konsiderazzjoni tal-isponsor? 

IS-SUR WILLIAM PEPLOW: Le. 

IĊ-CHAIRPERSON: Jiġifieri jien tajt flus biex ikolli exposure, reklam? Dak li qed nistaqsi. 

IS-SUR NOEL CAMILLERI: Din hija l-ħaġa li semmejt qabel. Kieku kien hemm some form of a contract or something of the sort…  Imma kien hemm ħafna lakuni. 

IĊ-CHAIRPERSON: L-Onor. Muscat. 

ONOR. ALEX MUSCAT: Għal fini ta’ kjarezza, għax naħseb li din hija importanti, irrid ngħid li din l-email li għaddejtulna mhijiex qed titlob il-bank statements tal-MFC. 

IS-SUR WILLIAM PEPLOW: Niċċekkjaw jekk għandniex xi korrispondenza over and above that. 

ONOR. GRAHAM BENCINI: Bank extracts u bank statements huma l-istess ħaġa. Bank extract għal perjodu u bank statement għal perjodu huma l-istess ħaġa.  (Interruzzjonijiet)

IĊ-CHAIRPERSON: Ma rridx diskussjoni bejn il-Membri. Saret domanda mill-Onor. Muscat  lis-Sur Peplow, se tiġi ċċarata dik id-domanda, imbagħad hawn domanda mill-Onor. Bencini. Onor. Muscat, erġa’ rrepeti d-domanda tiegħek, jekk jogħġbok, ħalli tkun on record. 

ONOR. ALEX MUSCAT: Jekk fhimt sew, u jekk le kkoreġuni, intom tlabtu l-bank statements għal kull kont bankarju li għandha l-MFC għall-perjodu li intom eżaminajtu. Xtaqtkom turuna t-talba li għamiltu għax f’din l-email li tajtuna mhemmx dik it-talba. 

IĊ-CHAIRPERSON: Fil-kas tintbagħat flimkien mal-verifikazzjonijiet l-oħra li tlabna għalihom. 

IS-SUR WILLIAM PEPLOW: Jista’ jkun li saret verbalment, imma naħseb li tkun recorded ukoll. 

IĊ-CHAIRPERSON: Qed nassumi li jekk tagħmlu laqgħa tiġi minuted. Hux hekk? 

IS-SUR NOEL CAMILLERI: X’imkien hija recorded. 

IĊ-CHAIRPERSON: Kulma rridu kjarifika mingħandkom bid-data meta saret it-talba u kif saret it-talba, jekk hux b’mod verbali f’xi laqgħa jew saritx b’korrispondenza. 

L-Onor. Bencini. 

ONOR. GRAHAM BENCINI: Peress li kien hemm l-aduited financial statements għall-2019, 2020, 2021 u 2022 li ġew iffinalizzati f’Ottubru 2024, liema raġuni ngħatat għax ma ngħatajtux il-bank statement extracts kif hawn miktub fuq din l-email la dawn ikunu diġà ġew ippreżentati lill-awditur għax kienu ffinalizzaw l-audits? 

IS-SUR WILLIAM PEPLOW: Ma nafx ngħidlek. Naf li tlabnihom, at that time konna wasalna biex nagħmlu reconciliations bażiċi għax konna wasalna biex nagħlqu u l-verità hija li kellna l-closure. 

IĊ-CHAIRPERSON: Qed nifhem li intom tajtuhom ċans biex jirregolaw ruħhom, mhux tlabtuhom darba biss. 

IS-SUR WILLIAM PEPLOW: Iva, tajna ċans. 

IĊ-CHAIRPERSON: U għal din l-email kien hemm risposta? 

IS-SUR WILLIAM PEPLOW: Irridu niċċekkjaw. 

IĊ-CHAIRPERSON:  Fil-kas, jekk ma jimpurtax, agħmlu kif tagħmlu s-soltu, jiġifieri tagħmlu in point form x’kienet it-talba u r-risposta għat-talba. 

Suppost li fil-bidu għamilt il-premessa u se nerġa’ nipprova nerġa’ niġbed ir-riedni, għax kulħadd qed juża l-kelma “kjarifika” b’mod qisu… 
Sur Peplow, tista’ tkompli.

IS-SUR WILLIAM PEPLOW: Il-fatt li kellna nuqqas ta’ dokumentazzjoni llimitatna li b’mod konklussiv niddeterminaw il-cost ta’ dan l-event. Qegħdin ngħidu hekk għax, pereżempju, kif għadu kemm issemma issa b’mod indirett, ma kienx hemm kuntratti li ħadu ħsieb jew koprew l-isponsorships kollha li kien hemm, mhux dejjem kien hemm agreements mas-suppliers, ma kienx hemm line item ddedikat għall-Malta Film Week u l-Malta Film Awards, u kollox kien f’borma waħda. Kien hemm ukoll in-nuqqas li ma stajniex inkunu ċerti x’infuwenza kellha fuq il-cost kull nefqa li ma ġietx iddikjarata għall-Malta Film Week. Jiġifieri kemm kien hemm invoices li ntużaw b’mod esklussiv għall-Malta Film Week u l-Malta Film Awards? Bin-nuqqas ta’ dokumentazzjoni li hemm, dik ma stajniex ngħiduha. So, given in-nuqqas ta’ financial statements u n-nuqqas ta’ dokumentazzjoni ħassejna li kellna nagħmlu dak l-istatement li qiegħed jidher fuq is-slide bħalissa, u ċjoè li bħala Uffiċċju kellna diffikultà li konklussivament niddeterminaw il-completeness  tal-costs. 

IĊ-CHAIRPERSON: L-Onor. Bencini. 

ONOR. GRAHAM BENCINI: Tawkom kopja tal-MOUs signed by the present Film Commissioner? 

IĊ-CHAIRPERSON: Ma’ min  saru l-MOUs? 

ONOR. GRAHAM BENCINI: It-talba kienet “a list of MOUs signed by the present Film Commissioner and a copy of the same document”. 

IS-SUR WILLIAM PEPLOW: Naħseb li l-uffiċċju kellna xi MOUs. 

IĊ-CHAIRPERSON: Ħalli nispeċifika ftit id-domanda.  Qed nifhem li r-request saret b’mod vag, fis-sens ta’ x’MOUs ġew iffirmati mill-MFC. Hemm indikazzjoni ta’ kemm-il MOU kien hemm u ma’ min saru? 

IS-SUR WILLIAM PEPLOW: Jekk m’iniex sejjer żball hemm xi MOUs, jew iltqajna ma’ literature li tagħmel riferenza għall-MOUs. S’hemmhekk wasalna, jiġifieri jekk intbagħtu nkunu nistgħu nagħtukom kopja tagħhom. 

IĊ-CHAIRPERSON: Mela, jekk jogħġobkom, tgħaddulna kopja tal-MOUs li għandkom kopja tagħhom u tgħidilna jekk hemmx xi MOUs li tafu bihom u m’għandkomx kopja tagħhom. 

IS-SA MARIA AZZOPARDI: Hemm MOUs mal-Malta Tourism Authority, Malta Enterprise u Heritage Malta.  Dawn kienu l-istrategic partnership agreements. 

IS-SUR WILLIAM PEPLOW:  Aħna ltqajna ma’ dawn l-MOUs, u se nikkwota mir-rapport: 

“The MFC signed MOUs with the Malta Tourism Authority 2022, Malta Enterprise 2023, Heritage Malta 2024”. 

ONOR. GRAHAM BENCINI: U għandkom kopja ta’ dawn l-MOUs? 

IS-SUR WILLIAM PEPLOW: Irrid niċċekkja, għax offhand ma nafx. 

IĊ-CHAIRPERSON: Jiġifieri dawn huma l-MOUs kollha sa fejn tafu intom. 

IS-SUR WILLIAM PEPLOW: Dawk huma li ltqajna magħhom aħna li kienu rilevanti għall-audit tagħna. 

ONOR. GRAHAM BENCINI: Il-list of festival meetings, li tlabtu għaliha fl-istess email,  tawhielkom? 

IS-SUR WILLIAM PEPLOW: Iva. 

IĊ-CHAIRPERSON: Din l-email li għaddejtulna tista’ tinżamm mill-Kumitat? Jekk hemm xi informazzjoni jew ismijiet li forsi taħsbu li m’għandhomx jiġu ppubblikati, jinqatgħu l-ismijiet, dejjem jekk m’hijiex kwestjoni ta’ dominju pubbliku, għax jekk hija fid-dominju pubbliku, allura hija tad-dominju pubbliku. Jien għadni ma rajthiex, jiġifieri jekk hemm xi ismijiet ta’ kumpaniji li m’għandhomx ikunu pubbliċi..., 

IS-SUR NOEL CAMILLERI: Tista’ tinżamm għar-records tal-Kumitat, imma ma naħsibx li għandha tkun pubblika minħabba l-fatt li hemm informazzjoni ta’ dati u dwar xi ħadd li ltaqa’ ma’ xi ħadd. 

IĊ-CHAIRPERSON: Qed nifhem li hawn qbil li l-Kumitat jingħata kopja ta’ din l-email biex tinżamm fir-records, imma ma tittellax online. 

Is-Sur Peplow.

IS-SUR WILLIAM PEPLOW: Għamilna diskussjonijiet mal-kummissjoni dwar jekk il-Malta Film Week tistax titqies bħala value  għall-flus. Minħabba n-nuqqas ta’ dokumentazzjoni li kien hemm u, kif spjegajt fil-bidu, in-nuqqas ta’ goals stabbiliti u KPIs, huwa diffiċli ferm li wieħed jasal għall-konklużjoni soda jekk kienx valur għall-flus, aktar u aktar meta qed tagħmel marketing event, jew qed tagħmel an awareness event ta’ dan it-tip, mhuwiex bilfors li l-impatt se jkun immedjat.  Meta qed tagħmel advertising, irid ikun hemm sustained advertising u l-impatt jista’ jkun mhux immedjat, imma jkun hemm ċertu żmien meta jiġi realised l-outcome ta’ dan l-event. Ngħaddi issa għall-corporate governance. 

Corporate governance kien it-tieni item li l-assignment tagħna ħa interess fih. Diġà tkellimna bejn il-bilanċ ta’ executive u non-executive members li, kif għedna, hija stabbilita mil-liġi. Il-liġi hija statement of policy, imma naħseb wieħed jista’ jaraha mill-aspett ta’ affectiveness li tista’ tħalli impatt fuq l-operat. Kulma hemm huma xi eċċezzjonijiet żgħar fejn il-membri tal-bord jistgħu jagħtu parir jew jivvutaw, jew jagħtu l-approvals tagħhom lill-kummissarju. 

IĊ-CHAIRPERSON:  L-Onor. Ellul. 

ONOR. ANDY ELLUL: Fl-aħħar laqgħa li kellna kien hawn il-counterparts tagħkom Taljani u ħareġ ċar li min jagħmel audit mill-aspett finanzjajru u min mill-aspett ekonomiku. Issa bil-bidu semmejna l-analiżi tagħkom u rriferejtu għaliha bħala value for money consideration. Hawnhekk qegħdin nitkellmu fuq il-Malta Film Week li hija parti mill-Malta Film Awards fejn f’pajjiżna jiġu numru ta’ celebrities u jien nixtieq nifhem kif intom, ġaladarba hemm konferma li ma tqabbad l-ebda espert fl-industrija, kif stajtu tikkomputaw, tikkwantifikaw u taslu għall-konklużjoni fuq x’return on investment se jkollha din il-ġimgħa?  Għal din l-event ġew numru ta’ nies li l-popolarità tagħhom hija kbira ħafna fuq livell internazzjonali u esponew fuq  is-social media li kienu hawn, fejn marru dik il-ġimgħa sħiħa, u fejn qattgħu dik il-ġimgħa f’pajjiżna. Dak ir-reklam kien hemm xi ħadd li kkwantifikah mill-Uffiċċju tagħkom? Dik is-saħħa li s-social media...

IĊ-CHAIRPERSON:  Se jwieġbek.

ONOR. ANDY ELLUL:  Ħa nispiċċa l-ewwel! Agħtuni ċans! 

IĊ-CHAIRPERSON: Hawnhekk m’aħniex qed nittrattaw. 

ONOR. ANDY ELLUL: Le. Kieku ridt inkun politiku ngħidilkom tafu x’jiġifieri ma ssibx awditur! Ħallini ħalli nispiċċa l-mistoqsija. Kien hemm xi ħadd mill-Uffiċċju tagħkom li ta valur lil dik is-saħħa ta’ dak it-tip ta’ marketing?  Qabbadtu xi espert fil-marketing on social media biex taraw illum x’valur tħalli  dak it-tip ta’ influwenza? 

IS-SUR WILLIAM PEPLOW: Le, aħna ma qabbadniex esperti fuqha, però staqsejna jekk dan ix-xogħol sarx mill-kummissjoni, u konna lesti noqogħdu fuq dak li tgħidilna l-kummissjoni jekk tkun għamlet dan. L-ewwel onus li jsir dan it-tip ta’ eżerċizzju huwa fuq il-kummissjoni, u jekk il-kummissjoni m’għamlitux, jien ma nistax ngħid li ma kienx hemm xi forma ta’ valur jew impatt ta’ dan, anzi, jekk immorru iktar ‘il quddiem naraw li aħna għedna li l-marketing li għamlet il-kummissjoni, mir-riċerka li għamilna follows industry norms. Illum nafu kemm hawn fejn tagħmel riċerka, and it follows industry norms. L-issue li għandna aħna hija li m’hemmx dokumentazzjoni ta’ feasibility u ta’ goals. Aħna m’aħniex qed ngħidu li ma ħalliex impatt, anzi għedna li they followed industry norms u anke l-aspett prattiku ta’ kif wieħed jagħmel il-marketing.  U dik qiegħda fir-rapport ukoll. Allura hija qisha A tale of Two Cities fejn segwejna n-normi imma mbagħad ma segwejniex il-prinċipji ta’ governanza billi ddokumentajna l-affarijiet, eċċ. 

IS-SUR NOEL CAMILLERI: Jien li xtaqt ngħid huwa li biex tagħmel value for money audit trid tkun taf l-inputs kollha. Jekk m’intix se tasal għall-inputs, jew m’intix ċert fuqhom, kważi kważi it’s useless. Jiġifieri jekk m’aħniex ċerti fuq l-inputs – u għadna m’aħniex ċerti dwarhom  dwar l-inputs kollha li hemm –... Ladarba rajna li hemm ċertu...

ONOR. ALEX MUSCAT:  X’tifhem biha “inputs”?

IS-SUR NOEL CAMILLERI:  L-inputs jiġifieri l-ispejjeż, l-effort, eċċ. Aħna ppretendejna li meta jkollok xi ħaġa hekk, in the first place hija l-kummissjoni stess li jekk se torganizza xi ħaġa tara x’impatt se jkun hemm fuqha. Nifhmu li jkun hemm impatt f’dawn l-affarijiet, u allaħares ma jkunx hemm, imma min-naħa l-oħra, when it comes to metrics iridu jkunu qegħdin hemmhekk. 

ONOR. ANDY ELLUL: Imma min-naħa tagħkom kellkom dan l-eżerċizzju, jew qabbadtu professjonisti… 

IS-SUR WILLIAM PEPLOW: Le. (Interruzzjonijiet) Tant hu hekk li mbagħad konna tkellimna mal-kummissarju, kien hemm lessons learnt minnha, u għal subsequent event li għamlu tal-Mediterrane, segwew dawn l-best practices. Jiġifieri huma stess ħassew li veru tgħinhom jekk ikollhom dawn in place. 

IĊ-CHAIRPERSON: L-Onor. Amanda spiteri Grech. 

ONOR. AMANDA SPITERI GRECH: Xtaqt kjarifika żgħira, forsi se nerġgħu nirrepetu imma m’iniex ċerta u allura nixtieq nistaqsi.  Dwar il-Malta Film Week kien hemm qisu impressjoni li ġew impattati produzzjonijiet lokali. Din għandha x’taqsam li b’xi mod tilfu xi budget? Tikkonfermawha din? 

IĊ-CHAIRPERSON: Onorevoli, jekk qed nifhmek sew inti qed tistaqsi jekk produzzjonijiet lokali ġewx impattati mill-mod kif ġew allokati l-fondi. 

ONOR. AMANDA SPITERI GRECH: Hekk hu. 

IĊ-CHAIRPERSON: Meta qed tgħid din l-allegazzjoni... 

ONOR. GLENN BEDINGFIELD: Qed tagħmel mistoqsija mhux allegazzjoni. 

IĊ-CHAIRPERSON: Qalet li saru  allegazzjonijiet. 

ONOR. AMANDA SPITERI GRECH: Le, qed nistaqsi b’mod ġenerali. 

IĊ-CHAIRPERSON: Ħsibt li qed tikkwota mir-rapport. 

IS-SUR WILLIAM PEPLOW: Ftit ta’ slides ilu għamilna riferenza għall-fatt li waqt dan l-eżerċizzju ma sibna l-ebda evidenza li l-fondi li marru għall-Malta Film Week kienu earmarked għal xi event, jew proġett ieħor. 

ONOR. AMANDA SPITERI GRECH: Niskuża ruħi. 

IS-SUR WILLIAM PEPLOW: Lanqas xejn. 
IĊ-CHAIRPERSON: Jekk qed nifhem sew, ftit ilu spjegajt li l-ammonti ma kenux committed għall-event partikolari. 

IS-SUR WILLIAM PEPLOW: Hekk hu. 

ONOR. CLAUDETTE BUTTIGIEG: Però, b’kumbinazzjoni wkoll ma kenux ħarġu l-fondi għall-produzzjonijiet lokali dik is-sena. I’m just putting it on the table. 

ONOR. GLENN BEDINGFIELD: Just putting it on the table x’jiġifieri? 

ONOR. CLAUDETTE BUTIGIEG: It’s well known.  Min jaħdem fl-industrija jista’ jgħidlek li kumbinazzjoni, meta sar il-Malta Film Week, il-produtturi lokali ma ħadu xejn. 

ONOR. GLENN BEDINGFIELD: Bid-dovut rispett... (Interruzzjonijiet)  Hawnhekk m’aħniex qed nitkellmu fuq kumbinazzjonijiet, imma qed nitkellmu fuq rapport dettaljat li għamlu dawn is-Sinjuri, fejn waslu għall-konklużjoni...  Jekk tridu tmeru lil dawn is-Sinjuri, meruhom imma mhux toqogħdu tagħmlu insinwazzjonijiet! 

ONOR. CLAUDETTE BUTTIGIEG: Jien ma jien qed immeri lil ħadd. I just made a statement. 

ONOR. GLENN BEDINGFIELD: Dawn is-Sinjuri ddikkjaraw li biex sar il-Malta Film Awards ma kien hemm l-ebda proġett ieħor li bata finanzjarjament. 

ONOR. CLAUDETTE BUTTIGIEG: Tajjeb. Grazzi.

IĊ-CHAIRPERSON: Grazzi. Nitlob li jsiru domandi biss lill-uffiċjali li għandna quddiemna. 

IS-SUR WILLIAM PEPLOW: Kif spjega d-Deputat Awditur Ġenerali, waħda mill-ikbar issues tagħna kienet l-aspett tal-corporate governance. Semmejna l-bilanċ bejn l-executive u n-non-executive u hemm kwestjoni oħra ta’ staffing issues fil-kummissjoni. Jekk m’iniex sejjer żball kellhom problemi biex isibu jimpjegaw financial controller magħhom. 

ONOR. ALEX MUSCAT: Din tista’ tikkjarifikaha aktar? Meta tgħidu staffing issues, hemm xi kategoriji partikolari? 

IS-SUR WILLIAM PEPLOW: Kategorija mill-aktar kritika hija dik ta’ financial controller.  

IĊ-CHAIRPERSON: Jiġifieri l-MFC m’għandhiex financial controller? 

IS-SUR WILLIAM PEPLOW: Ma nafx jekk issa daħlux, imma kien hemm perjodu fejn ma kellhomx. 

ONOR. ANDY ELLUL: Imma kien hemm external ones. Naqblu? 

IS-SUR WILLIAM PEPLOW: Iva. 

IĊ-CHAIRPERSON: Imma diġà kien hemm investigazzjoni preċedenti fejn saret ir-rakkomandazzjoni li jkun an internal financial controller. Irridu nitgħallmu mill-investigazzjonijiet preċedenti li jkun hemm. 

ONOR. ALEX MUSCAT: Nista’ nistaqsi x’kienu l-vacant positions? 

IS-SA MARIA AZZOPARDI: Paġna 26 tar-rapport hemm tabella... 

IĊ-CHAIRPERSON: Il-vacancies kienu ħarġu?

IS-SUR WILLIAM PEPLOW: Kien hemm diskussjonijiet il-People and Standards Directorate tal-OPM, biex jinbeda l-proċess...

IS-SA MARIA AZZOPARDI: Kien hemm vacancies f’administration facilities, funds management and accounts, research and policies, stakeholders relations, strategic planning, water tank operations...  Prattikament f’kull grad, f’kull section li għandhom, kellhom nuqqas.

IS-SUR WILLIAM PEPLOW: In-nuqqas ta’ staff iwassal ukoll li ċerti kontrolli interni, bħal segregation of duties, ma jkunux jistgħu jiġu implimentati għax ma jkunx hemm in-nies li jagħmluhom f’dawk il-key positions. Din imbagħad teffettwa l-governanza. 

IĊ-CHAIRPERSON: Meta tgħidu 13 employees, dawn għandhom x’jaqsmu ma’ li l-ewwel kontu qed tispjegaw, in-non-executive u l-executive.

IS-SUR WILLIAM PEPLOW: No. Dak il-bord tad-diretturi.

IĊ-CHAIRPERSON: Qed nifhem sew li hemm distinzjoni bejn il-bord tad-diretturi u l-impjegati?

IS-SUR WILLIAM PEPLOW: Iva.

IĊ-CHAIRPERSON: Naf li qed inkun legali, imma huwa punt importanti li jiġi spjegat. 

IS-SUR WILLIAM PEPLOW: Għalkemm kien hemm dan in-nuqqas, u kien hemm anke talbiet u inizjattivi biex jimlew dawn il-vacancies, mhux dejjem kienu backed bi pjanijiet dokumentati u b’business plans robusti li juri eżattament għaliex hemm bżonn ta’ dawn in-nies. Fin-nuqqas ta’ strateġija u fin-nuqqas ta’ policies imbagħad se tiġi għal dik li konna qegħdin ngħidu, jiġifieri l-audit trail fejn wieħed jista’ jara stampa ċara ta’ kif qiegħed jinbena dan il-proċess u għaliex hemm dak il-bżonn. Kif spjegajt aktar qabel, u se nerġa’ nuri fir-rapport, l-industry practices u dawk li huma best practices fil-marketing ġew segwiti, però ma kienx hemm marketing plan robust li jidħol fid-dettall u b’mod komprensiv jispjega x’qed isir, għaliex, u x’wieħed qed jistenna minn dak l-isforz. 

ONOR. GRAHAM BENCINI: Staqsejtu x’kienet ir-raġuni għalfejn kważi nofs il-planned employee workforce kienu vacant?

IS-SUR WILLIAM PEPLOW: Staqsejna. Ħafna minnhom kienu li jkunu jistgħu joffru pakkett finanzjarju kompettitiv. 

ONOR. GRAHAM BENCINI: Jiġifieri s-salarji li bdew joffru ma kenux kompettitivi?

IS-SUR WILLIAM PEPLOW: Pereżempju għall-financial controller...

ONOR. ALEX MUSCAT: Jiġifieri qed nifhem li l-vacancies kienu qed joħorġu imma ma kenux qed jimtlew għax  ma kienx hemm biżżejjed applikazzjonijiet.

IS-SUR WILLIAM PEPLOW: Naf li tkellmu mal-People and Standards Directorate imma aħna ma segwejnihiex, jiġifieri l-aħjar huwa li mistoqsija bħal din tindirizzawha lill-kummissjoni.

IĊ-CHAIRPERSON: Ma dħaltux fid-dettall tagħha. Mela din id-domanda trid tintrefa’ għal meta jiġi l-kummissarju.

Sur Peplow, qed nifhem li qed naslu lejn corporate governance. Fil-kas nikkonkludu l-punt tal-corporate governance, għax wasal il-ħin biex nitilgħu fil-Plenarja, imbagħad tkompli l-ġimgħa d-dieħla, jekk ma jimpurtax għalikom.

IS-SUR WILLIAM PEPLOW: Tajjeb. Konna qed ngħidu li l-corporate governance se tagħti sodisfazzjon lill-istakeholders, lill-membri tal-bord u lill-pubbliku, li l-affarijiet mexjin kif wieħed jixtieq. Il-fatt li strateġija uffiċjali mhijiex qiegħda in place u li hemm huma diskorsi, jew policy statements, għalkemm xorta tajnihom il-piż tagħhom, mhumiex forma ta’ strateġija approvata li titratta anke lill-industrija u potential investors li jgħidu li hemm qafas regolatorju li wieħed jista’ jaħdem fih. Dik aħna narawha bħala xi ħaġa importanti li tkun f’postha. Barra minn hekk, l-istrateġija tgħinek tieħu direzzjoni. Veru li hemm nies li għandhom l-esperjenza, però f’nuqqas ta’ strateġiji bħal dawn u f’nuqqas ta’ dokumentazzjoni bħal din, business continuity se tkun diffiċli, se tkun diffiċli wkoll li tispjega u tiżgura l-budgets li jkollok bżonn, għax meta tmur għand il-Finanzi trid turi ċerti dokumentazzjoni sodi biex tkun tista’ titlob u ġġib il-finanzi. In-nuqqas ta’ audit trails kienu wkoll problematiċi biex aħna naslu għal ċerti konklużjonijiet. Naħseb li fuq corporate goverance għalaqna.

IĊ-CHAIRPERSON: Mela wasalna f’paġna 17 tal-preżentazzjoni u nkomplu l-ġimgħa d-dieħla. Nirringrazzjakom tal-lum u nitlobkom sabiex tattendu, kif dejjem tagħmlu, nhar it-Tlieta fis-2.00 p.m. biex inkomplu bil-preżentazzjoni. Fil-kas, qabel il-preżentazzjoni tkunu tistgħu tagħtu spjega tal-informazzjoni li tlabnikom illum.

Fir-rigward tal-Membri, naf li fl-aħħar laqgħa diġà kellna skeda ta’ xhieda. L-ewwel xhieda li kienu ppjanati għal nhar it-Tlieta saret korrispondenza magħhom, ma setgħux jiġu, u kienet ippjanata għat-Tlieta ta’ wara. Allura, f’dak il-każ nhar it-Tlieta se nkomplu l-preżentazzjoni, imbagħad il-pjan huwa li nhar it-Tlieta ta’ wara se jkunu qegħdin jixhdu s-Segretarju Permanenti fil-Ministeru għall-Affarijiet Barranin u t-Turiżmu u s-Segretarju Permanenti fil-Ministeru għal Għawdex u l-Ippjanar, li diġà kkonfermawlna li ġejjin. Imbagħad nimxu minn ġimgħa għal ġimgħa. Nirringrazzjakom u naġġorna l-Kumitat għal nhar it-Tlieta, 4 ta’ Frar fis-2.00 p.m. bl-istess aġenda.

Fl-3.53 p.m. il-Kumitat aġġorna.
